	      
ԱՄՓՈՓԱԹԵՐԹ
«Կասկադ մշակութային հանգույց» ճարտարապետական նախագծի ազդեցության գոտում գտնվող որոշ տարածքների նկատմամբ հանրության գերակա շահ ճանաչելու մասին» Կառավարության որոշման նախագծի վերաբերյալ ստացված դիտողությունների և առաջարկությունների
	1.  ՀՀ ֆինանսների նախարարություն
	06.08.2025թ.

	
	№01/11-4/3443-2026

	ՀՀ ֆինանսների նախարարությունն ուսումնասիրել է «Երևան քաղաքի Կասկադ համալիրի «Կասկադ մշակութային հանգույց» ճարտարապետական նախագծի ազդեցության գոտում գտնվող որոշ տարածքների նկատմամբ հանրության գերակա շահ ճանաչելու և պետական ու համայնքային սեփականությունը հանդիսացող հողամասն ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
1. Նախագծի 1-ին կետի 2-րդ ենթակետի համաձայն՝ Որոշման N 1 և N 2 հավելվածներում նշված ծրագրի արդյունավետ իրագործումը չի կարող ապահովվել առանց Որոշման N 1 և N 2 հավելվածներում նշված սեփականության օբյեկտների օտարման: Նկատի ունենալով, որ ««Կասկադ մշակութային հանգույց» ճարտարապետական նախագծի իրականացման ներդրումային ծրագիրը»՝ (N 1 հավելված) և ««ՋԻ ԹԻ ԲԻ ԴԻՎԵԼՈՓՄԵՆԹ» ՍՊԸ-ի կողմից հանրության գերակա շահ ճանաչելու որոշման շրջանակներում օտարման ենթակա հողամասը (Բ 3 գոտի)»՝ (N 2 հավելված) հաստատվել են ՀՀ կառավարության 2025 թվականի հոկտեմբերի 23-ի N 1499-Ա որոշմամբ, ուստի առաջարկում ենք վերը նշված՝ «սույն որոշման N 1 և N 2 հավելվածներում նշված ծրագրի» բառերը փոխարինել «Հայաստանի Հանրապետության կառավարության 23.10.2025թ-ի N 1499-Ա որոշմամբ հաստատված N 1 և N 2 հավելվածներում նշված ծրագրի» բառերով:

	1. Չի ընդունվել,
 Խնդրում եմ ի նկատի ունենալ, որ Հայաստանի Հանրապետության կառավարության 23.10.2025թ-ի N 1499-Ա որոշման հավելված 4-ում՝ «Կասկադ մշակութային հանգույց» ճարտարապետական նախագծի իրականացման ներդրումային ծրագրի շրջանակներում Բ 3 գոտու սխեման ներկայացված է առանց կորդինատային համակարգի, իսկ որոշման 4-րդ կետում նկարագրում է դրա սահմանը և մոտավոր մակերեսը:  
«Հանրության գերակա շահերի ապահովման նպատակով սեփականության oտարման մաuին» oրենքի 7-րդ հոդվածի 2-րդ մասի համաձայն 
 «2. Հանրության գերակա շահ ճանաչելու մասին կառավարության որոշման մեջ նշվում են՝
...
գ) օտարման ենթակա սեփականության իրավունքի օբյեկտները և օտարվող սեփականությունը նույնականացնող տվյալները (հասցեն կամ գտնվելու վայրը, առկայության դեպքում` հանրության գերակա շահ ճանաչվող տարածքի սխեման, գույքի նկատմամբ սեփականության իրավունքի պետական գրանցման վկայականի տվյալները, կադաստրային ծածկագիրը, ինչպես նաև օտարվող սեփականությունը .....): Ներկայացված նախագծի 1-ին և 2-րդ հավելվածներում նշվում է Երևանի քաղաքապետարանին առկա բոլոր հասանելի տվյալները՝ այն է նախագծի 1-ին հավելվածում ներկայացված է գույքի հասցե, կադաստրային ծածկագիր, իսկ հավելված 2-ում WGS կորդինատներող տարածքի սխեման, ինչը թույլ կտա  առավել հստակ տարբերակել գերակա հանրային շահ սահմանը:է: 

	 

	2. Նախագծի 2-րդ կետի 1-ին ենթակետի համաձայն՝ նշված տարածքների ձեռքբերող է հանդիսանում «ՋԻ ԹԻ ԲԻ ԴԻՎԵԼՈՓՄԵՆԹ» ՍՊԸ-ն (քաղաքաշինական ծրագիրն իրականացվելու է մասնավոր ներդրումների հաշվին): Նույն կետի 6-րդ ենթակետի համաձայն՝ ձեռքբերողի իրավունքներն ու պարտականությունները սահմանվում են «Հանրության գերակա շահերի ապահովման նպատակով սեփականության oտարման մաuին» oրենքի հիման վրա տարածքը ձեռք բերողի ու լիազոր մարմնի միջև կնքված և Նախագծին կցված պայմանագրին, «Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին» օրենքին ու ՀՀ կառավարության 2002 թվականի ապրիլի 20-ի N 438 որոշմանը համապատասխան: 
Հաշվի առնելով, որ Նախագծին կցված պայմանագիրը հանդիսանում է Նախագծի անբաժանելի մաս, առաջարկում ենք այն դիտարկել Նախագծի հերթական հավելված՝ Նախագծում արտացոլելով համապատասխան սահմանումով:


	2. Ընդունվել է կցվում է:
	

	2.   ՀՀ էկոնոմիկայի նախարարություն 

	13.02.2026թ.

	
	№ 01/3412-2026

	«Կասկադ մշակութային հանգույց» ճարտարապետական նախագծի ազդեցության գոտում գտնվող որոշ տարածքների նկատմամբ հանրության գերակա շահ ճանաչելու և պետական ու համայնքային սեփականությունը հանդիսացող հողամասն ուղղակի վաճառքի ձևով օտարելուն համաձայնություն տալու մասին» Կառավարության որոշման նախագծի փաթեթի վերաբերյալ, հայտնում ենք, որ ՀՀ էկոնոմիկայի նախարարությունն իր լիազորությունների շրջանակներում առաջարկություններ և դիտողություններ չունի։
	  Ընդունվել է ի գիտություն:

	 

	3.  ՀՀ շրջակա միջավայրի նախարարություն 
	24․02.2026թ.

	
	№ 1/04.5/1407-2026

	Շրջակա միջավայրի նախարարությունը «Երևան քաղաքի Կասկադ համալիրի` «Կասկադ մշակութային հանգույց» ճարտարապետական նախագծի ազդեցության գոտում գտնվող որոշ տարածքների նկատմամբ հանրության գերակա շահ ճանաչելու և պետական ու համայնքային սեփականությունը հանդիսացող հողամասն ուղղակի վաճառքի ձևով օտարելուն համաձայնություն տալու մասին» Կառավարության որոշման նախագծի փաթեթի վերաբերյալ առաջարկություններ և դիտողություններ չունի։
	  
   Ընդունվել է ի գիտություն:


	4.   Քաղաքաշինության կոմիտե
	02.03.2026թ.

	
	№01/18.8/2559-2026

	«Երևան քաղաքի Կասկադ համալիրի` «Կասկադ մշակութային հանգույց» ճարտարապետական նախագծի ազդեցության գոտում գտնվող որոշ տարածքների նկատմամբ հանրության գերակա շահ ճանաչելու և պետական ու համայնքային սեփականություն հանդիսացող հողամասերն ուղղակի վաճառքի ձևով օտարելուն համաձայնություն տալու մասին» Կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ չունի: 
	   Ընդունվել է ի գիտություն:


	5.    Կադաստրի կոմիտե
	13.02.2026թ.

	
	№ ՍԹ/2601-2026

	«Երևան քաղաքի Կասկադ համալիրի` «Կասկադ մշակութային հանգույց» ճարտարապետական նախագծի ազդեցության գոտում գտնվող որոշ տարածքների նկատմամբ հանրության գերակա շահ ճանաչելու և պետական ու համայնքային սեփականություն հանդիսացող հողամասերն ուղղակի վաճառքի ձևով օտարելուն համաձայնություն տալու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծի N 2 հավելվածում ներկայացված հանրության գերակա շահ ճանաչվող 18,347 քմ մակերեսով հողատարածքի շրջադարձային կետերի կոորդինատներով կառուցված հատակագծի և կադաստրային քարտեզի համեմատական վերլուծության համաձայն` քննարկվող տարածքի սահմաններում գտնվող 
01-006-0012-0023 և 01-006-0012-0104 կադաստրային ծածկագրերով հողամասերը ընդգրկված չեն Նախագծի N 1 հավելվածում:
   Վերոգրյալով պայմանավորված՝ առաջարկում ենք ճշգրտել հանրության գերակա շահ ճանաչվող տարածքների ցանկերը և ըստ անհրաժեշտության համապատասխան փոփոխություններ կատարել Նախագծի հավելվածներում:

	   Ընդունվել է, լրամշակվել է:



	6  Արդարադատության նախարարություն 

	01.04.2026 թ.

	
	№ /27.1.2/16381-2026     

	«Երևան քաղաքի Կասկադ համալիրի` «Կասկադ մշակութային հանգույց» ճարտարապետական նախագծի ազդեցության գոտում գտնվող որոշ տարածքների նկատմամբ հանրության գերակա շահ ճանաչելու մասին» Կառավարության որոշման նախագծի (այսուհետ՝ Նախագիծ) փաթեթի վերաբերյալ հայտնում ենք հետևյալը՝
1․  Նախագծի 2-րդ կետի 3-րդ և 4-րդ ենթակետերով սահմանվում է, որ՝ սեփականության օտարման գործընթացն սկսելու վերջնաժամկետը 5 (հինգ) տարի է՝ սկսած սույն որոշման ուժի մեջ մտնելու օրվանից, իսկ օտարման նպատակի իրագործումը սկսելու վերջնաժամկետը 5 (հինգ) տարի է՝ սկսած սույն որոշման ուժի մեջ մտնելու օրվանից։ Այս առումով հարց է առաջանում, թե արդյոք իրատեսական կլինի օտարման նպատակի իրագործումը այն դեպքում երբ սեփականության օտարման գործընթացն սկսվի նշված առավելագույն ժամկետով։















2․ Նախագծի 3-րդ կետի համաձայն՝ հիմք ընդունելով, որ տարածքը ներառում է նաև համայնքային  սեփականություն հանդիսացող հողամասեր, որոշման N 2 հավելվածի սխեմաների սահմաններում գտնվող համայնքային սեփականություն հանդիսացող հողամասերի օտարումը՝ այդ թվում կադաստրի կոմիտեում որպես համայնքային սեփականություն առանձին ծածկագրով  հաշվառված՝ պետական գրանցում ունեցող և չունեցող հողամասերի, ինչպես նաև կատարված չափագրումներով հայտնաբերվող՝ սխեմայի տարածքում գտնվող համայնքային սեփականություն համարվող միջանկյալ հողակտորների, իրացված շինությունների զբաղեցրած համայնքային հողամասերի օտարումը ևս իրականացվում է «Հանրության գերակա շահերի ապահովման նպատակով սեփականության oտարման մաuին» oրենքով սահմանված կարգով:
Այս առումով անհրաժեշտ ենք համարում մեջբերել «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 2-րդ մասի «գ» պարբերությունը, որի համաձայն՝ հանրության գերակա շահ ճանաչելու մասին կառավարության որոշման մեջ նշվում է օտարման ենթակա սեփականության իրավունքի օբյեկտները և օտարվող սեփականությունը նույնականացնող տվյալները (հասցեն կամ գտնվելու վայրը, առկայության դեպքում` հանրության գերակա շահ ճանաչվող տարածքի սխեման, գույքի նկատմամբ սեփականության իրավունքի պետական գրանցման վկայականի տվյալները, կադաստրային ծածկագիրը, ինչպես նաև օտարվող սեփականությունը նույնականացնող բոլոր այլ հասանելի տվյալները, իսկ արժեթղթերի դեպքում՝ թողարկողի անվանումը, արժեթղթերի միջազգային տարբերակիչ ծածկագրերը կամ արժեթղթերի նույնականացնող ծածկագիրը, արժեթղթերի տեսակը, դասը, քանակը, դրանց անվանական արժեքը և թողարկման արժույթը)։
Նախագծի վերոգրյալ կարգավորումը համադրելով վերոնշյալ օրենսդրական կարգավորման հետ գտնում ենք, որ անհրաժեշտ է լրացուցիչ հստակեցնել, թե արդյոք Նախագծի 3-րդ կետի կարգավորումը չի հակասում վերոգրյալ օրենսդրական կարգավորմանը՝ պետական գրանցում չունեցող հողամասերի և համայնքային սեփականություն համարվող միջանկյալ հողակտորների առումով։

3. Անհրաժեշտ ենք համարում փաստել, որ Նախագծով կարգավորվող դրույթներն անմիջականորեն վերաբերվում են նաև ՀՀ կրթության, գիտության, մշակույթի և սպորտի նախարարությանն, ուստի, առաջարկում ենք  սույն Նախագիծը համաձայնեցնել վերջինիս հետ հիմք ընդունելով Հայաստանի Հանրապետության կառավարության 2021 թվականի փետրվարի 25-ի «Հայաստանի Հանրապետության կառավարության աշխատակարգը հաստատելու մասին» N 252-L որոշմամբ հաստատված հավելվածի 17-րդ կետը, որի համաձայն՝ Եթե նախագիծը «Նորմատիվ իրավական ակտերի մասին» Հայաստանի Հանրապետության օրենքի համաձայն ենթակա է պետական-իրավական փորձաքննության, ներառյալ՝ Եվրոպական միության օրենսդրությանը մոտարկման համապատասխանության որոշման, ապա այլ մարմինների կարծիքներն ամփոփելուց հետո նախագծի վերջնական տարբերակը ուղարկվում է արդարադատության նախարարություն, որը պետական-իրավական փորձաքննության եզրակացություն է տալիս այդ օրենքով սահմանված ժամկետներում:


	 





1. Չի ընդունվել:
Սեփականության օտարման գործընթացն սկսելու վերջնաժամկետը և օտարման նպատակի իրագործումը սկսելու վերջնաժամկետները սահմանվել են Օրենքով թույլատրելի առավելագույն ժամկետները: Գործնականում սույն ծրագրի իրականացման համար սահմանված վերջնաժամկետը փոխկապված է 23.10.2025թ ՀՀ կառավարության  «Ներդրումային ծրագրին հավանություն տալու, «Ջի Թի Բի Դիվելոփմենթ» ՍՊ ընկերությանն առանց մրցույթի կառուցապատման իրավունքով հողամաս տրամադրելուն և ուղղակի վաճառքի ձևով հողամաս օտարելուն համաձայնություն տալու և լիազորություն վերապահելու մասին» ՀՀ կառավարության  թիվ 1499-Ա որոշմամբ հաստատված ներդրումային ծրագրի իրականացման ժամկետների հետ և սահմանվում է առավելագույնը՝ 7 տարի: 


2.Չի ընդունվել:
Օրենքի 7-րդ հոդվածի 2.3 մասով սահմանված է, որ «Հանրության գերակա շահ ճանաչելու մասին կառավարության որոշմամբ նախատեսված անշարժ գույքի սահմանների ճշտումից, անշարժ գույքի հետագա բաժանումից կամ այլ անշարժ գույքի հետ միավորումից առաջացող անշարժ գույքերի օտարման գործընթացի այն բոլոր գործողությունները, որոնք կատարվել են մինչև համապատասխանաբար սահմանների ճշտումը, բաժանումը կամ միավորումը, համարվում են իրականացված առաջացած անշարժ գույքի մասով:»: Հաշվի առնելով այն հանգամանքը, որ համայնքային սեփականություն հանդիսացող հողամասերը գործնականում կարող են ի հայտ գալ  մասնավոր անձանց պատկանող գույքի օտարումից և քանդումից հետո, այդ հողամասերը նշված ընթացակարգով օտարվող գույքի ցանկում ներառել հնարավոր չէ: Այդ գործնականում հանդիպող խնդրի լուծման նպատակով էլ, «Հանրության գերակա շահերի ապահովման նպատակով սեփականության օտարման մասին» օրենքում փոփոխություններ և լրացումներ կատարելու մասին 11.02.2026թ ՀՕ-28-Ն օրենքով սահմանվել է վերոնշյալ կարգավորումը՝ խնդրի համապարփակ լուծում ապահովելու համար:




3.Ընդունվել է: 
Նախագիծը համաձայնեցվել է ՀՀ կրթության, գիտության, մշակույթի և սպորտի նախարարության հետ:







	7.   ՀՀ կրթության, գիտության,
մշակույթի  և սպորտի նախարարություն

	06.04.2026թ.

	
	№ 01/14.2/11161-2026

	«Երևան քաղաքի Կասկադ համալիրի` «Կասկադ մշակութային հանգույց» ճարտարապետական նախագծի ազդեցության գոտում գտնվող որոշ տարածքների նկատմամբ հանրության գերակա շահ ճանաչելու մասին»  Կառավարության որոշման նախագծի փաթեթի վերաբերյալ հայտնում ենք, որ ՀՀ ԿԳՄՍ նախարարությունն առարկություններ չունի:
	   Ընդունվել է ի գիտություն:


	
8.    Վարչապետի աշխատակազմի
տարածքային զարգացման և շրջակա միջավայրի հարցերի վարչություն

	

	
	

	«Երևան քաղաքի Կասկադ համալիրի` «Կասկադ մշակութային հանգույց» ճարտարապետական նախագծի ազդեցության գոտում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագծի (այսուհետ Նախագիծ) վերաբերյալ առկա են հետևյալ դիտարկումները՝ 
1. Նախագծի 2-րդ կետի 7-րդ ենթակետի համաձայն՝ հանրության գերակա շահ ճանաչված տարածքների և դրանցում առկա սեփականության օբյեկտների նկարագրության արձանագրության կազմման աշխատանքներն իրականացվում են Հայաստանի Հանրապետության կառավարության որոշմամբ սահմանված կարգով և նկարագրության արձանագրության օրինակելի ձևով: Առաջարկում ենք, հաշվի առնելով «Նորմատիվ իրավական ակտերի մասին» ՀՀ օրենքի 11-րդ հոդվածը, հստակեցնել ՀՀ կառավարության համապատասխան որոշման վավերապայմանները տվյալ ենթակետում:
2. Նախագծի 2-րդ կետի 8-րդ, 9-րդ, 10-րդ և 11-րդ ենթակետերը ՀՀ կառավարության որոշման նախագծով սահմանելու հարցը ունի լրացուցիչ պարզաբանման կարիք՝ հաշվի առնելով, որ 8-րդ ենթակետով առաջարկվող կարգավորումներն արդեն իսկ նախատեսվել են ՀՀ կառավարության 2025 թվականի հոկտեմբերի 23-ի թիվ 1499-Ա որոշմամբ, իսկ 9-րդ, 10-րդ և 11-րդ ենթակետերով առաջարկվող դրույթները արդեն իսկ ամրագրված են «Հանրության գերակա շահերի ապահովման նպատակով սեփականության օտարման մասին» ՀՀ օրենքով:


















3. Նախագծին կից հիմնավորման մեջ նշված է, որ 2026 թվականի հունվարի 16-ին կնքվել է սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը սահմանող պայմանագիր, մինչդեռ Նախագծի փաթեթին կից ներկայացված համապատասխան պայմանագրի համաձայն այն կնքվել է 2026 թվականի մարտի 18-ին: Առաջարկում ենք նախագծով և հիմնավորմամբ ներկայացված տվյալները համապատասխանեցնել միմյանց կամ ներկայացնել ճշգրիտ տվյալներ և փաստաթղթեր:
	 
  1.Չի ընդունվել:
«Հանրության գերակա շահերի ապահովման նպատակով սեփականության օտարման մասին» Օրենքում փոփոխություններ և լրացումներ կատարելու մասին 11․02․2026թ․ՀՕ-28-Ն օրենքով կատարված փոփոխությունների արդյունքում օրենքի նոր կարգավորումների կիրարկումն ապահովելու նպատակով անհրաժեշտություն է առաջացել ընդունելու կառավարության մի շարք որոշումներ, այդ թվում  հանրության գերակա շահ ճանաչված տարածքների և դրանցում առկա սեփականության օբյեկտների նկարագրության արձանագրության կազմման նոր կարգը, որին առնչվող որոշման նախագիծը ներկայումս գտնվում է շրջանառության փուլում: Հաշվի առնելով այս հանգամանքը որոշման վավերապայմանները տվյալ նախագծում նշել հնարավոր չէ, սակայն հաշվի առնելով նշված հանգամանքը որոշման ուժի մեջ մտնելու ժամկետը երկարաձգվել է՝ սահմանելով՝ 01.07.2026թ-ը:
2.Չի ընդունվել:
Նախագծի 2-րդ կետի 8-րդ ենթակետով սահմանված պայմանագրի և/կամ նշված նորմատիվ ակտի վերաբերյալ դրույթներ ՀՀ կառավարության 2025 թվականի հոկտեմբերի 23-ի թիվ 1499-Ա որոշմամբ առկա չեն, իսկ 9-րդ, 10-րդ և 11-րդ ենթակետերով առաջարկվող դրույթները թեև Օրենքով նախատեսված են, սակայն հաշվի առնելով այդ իրավակարգավորումների նոր ընդունված լինելու հանգամանքը այս նախագծում դրանք արտացոլելը նպատակ ունի ընդգծել նշված իրավակարգավորումները, որը իրավական տեխնիկայի տեսանկյունից, ըստ էության, խնդրահարույց չէ:
 
 3.Ընդունվել է, հիմնավորումը լրամշակվել է:

	ՀՀ վարչապետի աշխատակազմի
իրավաբանական վարչություն

	

	1. Նախագծի 3-րդ կետի համաձայն՝ համայնքային սեփականություն հանդիսացող հողամասերի օտարումը (...) իրականացվում է «Հանրության գերակա շահերի ապահովման նպատակով սեփականության oտարման մաuին» oրենքով սահմանված կարգով, մինչդեռ ընդգծված դրույթից պարզ չէ, թե ինչ ձևով են օտարվելու այդ հողամասերը:
2. Նկատի ունենալով, որ նախագծի 4-րդ կետով սահմանված՝ ձեռք բերողի կողմից ստանձնվող պարտավորության վերաբերյալ դրույթը հանդիսանում է պայմանագրային իրավահարաբերությունների կարգավորման առարկա՝ ուստի այն չի կարող սահմանվել Կառավարության որոշմամբ:


3. Նախագծի 5-րդ և 6-րդ կետերով ՀՀ կադաստրի կոմիտեի ղեկավարին և Երևանի քաղաքապետին տրվող հանձնարարականների վերաբերյալ դրույթները դուրս են սույն նախագծի կարգավորման առարկայի շրջանակներից:


	 1.Ընդունվել է լրամշակվել է:





2.Ընդունվել է, նշված իրավակարգավորումը հանվել է:


 

 3.Չի ընդունվել:
Նշված դրույթները անմիջականորեն առնչվում են նախագծով կարգավորվող իրավահարաբերություններին և կադաստրի կոմիտեի կողմից նշված գործառույթի իրականացումն ու Երևանի քաղաքապետի կողմից նշված ժամկետների պահպանումն անմիջականորեն փոխկապված են գերակա շահ ճանաչելու մասին որոշման վավերականության հետ: Հարկ է հաշվի առնել նաև ձևավորված նախադեպերն այն մասով, որ համանման իրավակարգավարումներն առկա են վերջին մի քանի տարիների ընթացքում ընդունված բոլոր որոշումներում:

